
				এই পাতাটির মুদ্রণ সংশোধন করা প্রয়োজন। 
tá শিখগুরু ও শিখজাতি
প্রধান সেনাপতি স্যার হিউ গফ ১৩ই ফেব্রুয়ারী সসৈন্যে শতক্ৰ পার হইয়া লাহোরের ৩২মাইল দূরবর্তী কম্বুরনামক স্থানে শিবির সন্নিবেশ করেন । ১৪ই তারিখ পূৰ্ব্বাহ্লে গবৰ্ণর জেনারেলও তথায় উপস্থিত হইলেন।
এদিকে সোত্ৰাও ক্ষেত্রে শিখবাহিনীর শোচনীয় পরাজয়বাৰ্ত্তা শ্রবণ করিয়া লাহোর-গবর্ণমেণ্টের কর্তৃপক্ষেরা হতবুদ্ধি হইলেন। অনন্যোপায় হইয় তাহারা ইংরাজদের সহিত যে কোনো সৰ্ত্তে সন্ধি করিতে সম্মত হইলেন । তাছাদের পক্ষ হইতে সন্ধির প্রস্তাব লইয়া রাজা গোলাপসিংহ ১৫ই ফেব্রুয়ারী কমুরে ইংরাজশিবিয়ে গমন করেন। সন্ধির সর্বানুসারে লাহোরগবর্ণমেণ্ট শতক্র ও বিপাশার মধ্যবৰ্ত্তী ভূভাগ ইংরাজদিগকে প্রদান করিলেন এবং যুদ্ধের ব্যয় স্বরূপ দেড় কোটি টাকা দিতে সম্মত হইলেন। ১৮৪৬ থষ্টাব্দের ৯ই মার্চ লাহোর নগরে এক দরবারে এইরূপে সন্ধি সংস্থাপিত হইয়াছিল । মহারাজ দলিপসিংহ, ভাই রামসিংহ, রাজলালসিংহ, সর্দার তেজসিংহ, সর্দার ছত্রসিংহ, সর্দার রঞ্জুরসিংহ, দেওয়ান দীননাথ ও ফকিরনুরউদ্দিন সন্ধিপত্র স্বাক্ষরিত করেন ।
রাজকোষে অর্থ ছিল না বলিয়া, লাহোরগবর্ণমেণ্ট ইংরাজদিগকে প্রতিশ্রুত অর্থপ্রদানে অসমর্থ হওয়ায় ১৮৪৬ খৃষ্টালের ডিসেম্বর মাসে দ্বিতীয়বার এক সন্ধি হইল। লাহোরগবর্ণমেণ্টকে ঋণমুক্ত করিবার নিমিত্ত রাজা গোলাপসিংহ এককোটি টাকা প্রদানকরিয়া কাশ্মীরের শাসনাধিকার লাভ করিলেন , রাণীমাতা অপ্রাপ্তবয়স্ক দলিপসিংহের অভিভাবিক হইয়া রাজ কার্যা-পরিচালনের ভার পাইলেন । মেজর স্যার জন হেনরি লরেন্স ইংরাজগবর্ণমেণ্টের প্রতিনিধিরূপে লাহোরলরৰারে অবস্থান করিতে লাগিলেন।

